
U srijedu, 28. marta/ožujka u 63. godini života u 
Mostaru, nakon kratke i teške bolesti preminuo je 
načelnik Općine Grude Viktor Marić. Tim povodom 
Odbor za pogreb načelnika Viktora Marića 
proglasio je petak, 30. mart/ožujak danom žalosti 
za općinu Grude. 
U prostorijama Općine Grude kao i u 
prostorijama Općinskog odbora HDZ Grude 
otvorena je Knjiga žalosti u koju se mogu upisati 
svi građani. 
Komemorativni skup povodom smrti načelnika 
Viktora Marića održat će se u petak, 30. marta/
ožujka u 13.00 sati u Kino dvorani Grude. 
Pogreb je na rimokatoličkom groblju Gomilica 
Grude u 16.00 sati. 

POSLJEDNJI POZDRAV 
VIKTORU MARIĆU 

POSLJEDNJI ISPRAĆAJ MEHE HUBJERA 
GORAŽDE, 26. mart/ožujak (www.gorazde.ba) – 
Veliki  broj članova porodice i prijatelja, te brojni 
Goraždani i gosti, predstavnici Federalne vlade i 
kantonalnih i općinskih vlasti iz cijele BiH došli su 
danas na posljednji ispraćaj rahmetli Meha Hubjera, 
pomoćnika načelnika Općine Goražde za Civilnu 
zaštitu koji je smrtno stradao prilikom intervencije na 
gašenju požara u naselju Glamoč u subotu u 
poslijepodnevnim satima, uslijed opektina i gušenja 
dimom. Tim povodom načelnik Općine Goražde mr. 
Muhamed Ramović proglasio je ponedjeljak 

26.03.2012.  danom žalosti na području cijele općine Goražde. 
Povodom ovog tragičnog događaja danas je u Velikoj Sali održana komemoracija, a o liku i djelu 
rahmetli Meha Hubjera govorili su Sanid Zirak pomoćnik načelnika u ime uposlenika Općine 
Goražde, Mustafa Geca u ime pripadnika Profesionalne vatrogasne jedinice Goražde, Ramo 
Živojević ispred Kantonalne uprave CZ, Mirsad Hubjer ispred Mjesne zajednice Hubjeri te načelnik 
Općine Goražde Muhamed Ramović. 
Svi oni u svojim govorima istakli su kako je Općina Goražde izgubila istinskog prijatelja, humanistu 
i patriotu, čovjeka koji je nesebično pomagao ljudima u nevolji, savjesnog i odgovornog 
rukovodioca čiji je život okončan spašavajući ljudske živote i materijalna dobra.  
Zbog svoje predanosti radu upravo Meho je zaslužan za dobro organizovanje, rukovođenje i 
upravljanje poslovima CZ Općine Goražde i radu Profesionalne vatrogasne jedinice, on je kako je 
rečeno uvijek bio tu za narod, za svoje uposlenike i želio je u svakom momentu pomoći svima 
kojima je pomoć bila potrebna. Meho će ostati zapamćen po svojoj skromnosti, predanosti radu i 
dobroti. 
Rahmetli Meho /Ibro/ Hubjer rođen je 9.12. 1961 u 
Hubjerima. Osnovnu školu završio je u Goraždu, a 
nakon toga i gimnaziju. Godine 84/85 upisuje 
Šumarski fakultet u Sarajevu. Prvo zaposlenje dobio 
je u Čajniču gdje obavlja poslove šefa proizvodnje 
u Stakorini.  
U toku 1992-1995 bio je pripadnik Armije  BiH. 
Nakon rata radio je kao tržišni inspektor. U 
Goraždu je od 1996. godine radio na poslovima 
civilne zaštite. 2003. biva postavljen za pomoćnika 
načelnika Općine Goražde. 

U Sarajevu je 19.03.2012. godine održan Drugi sastanak 
Radne grupe za analizu i pripremu rješenja u oblasti 
pripradnosti javnih prihoda u Federaciji Bosne i 
Hercegovine i izradu prijedloga novog Zakona o 
pripadnosti javnih prihoda u Federaciji Bosne i 
Hercegovine. 
Skupu su prisustvovali predstavnici svih deset kantona/
županija, predstavnici Parlamenta FBiH, Saveza općina i 
gradova FBiH, te Direkcije za ceste. 
Poslije uvodnih riječi federalnog ministra finansija, 
gospodina Ante Krajine, skupu su prezentirane dostavljene 
inicijative za izmjenu Zakona o pripadnosti javnih prihoda u FBiH.  
Težište diskusije ovog sastanka bili su prijedlozi kantona za izmjene Zakona, koji su se većinom 
odnosili na izmjene kriterija raspodjele između kantona.  
Savez općina i gradova FBiH je dostavio prijedloge suštinskih izmjena sistema oko kojih je 
postignut konsenzus na Drugoj tematskoj sjednici Komisije za ekonomski razvoj općina i gradova i 
finansije. Na Sjednici, kojoj su prisustvovali i pomoćnici načelnika za finansije/financije, postignut je 
konsenzus o neophodnim izmjenama trenutne zakonske regulative vezane za raspodjelu javnih 
prihoda u FBiH.  
Naime, konsenzusom članica utvrđeno je da je neophodno: 
1. Jasno definirati i obuhvatiti sve javne prihode svih nivoa vlasti u FBiH i adekvatno ih 
kategorizirati. 
2. Općinama povećati postotak udjela od prihoda sa Jedinstvenog računa sa 8,42 na 10% 
3. Iznaći modus otplate vanjskog duga tako da svi nivoi vlasti otplaćuju svoj dug 
4. Riješiti pitanje finansiranja općina Kantona Sarajevo tako da direktno dobiju prihode sa 
Jedinstvenog računa, a ne preko Kantona 
5. Riješiti pitanje financiranja Grada Sarajeva prema ponuđenom modelu 
6. Jedinicama lokalne samouprave dodijeliti veći postotak od poreza na dohodak i poreza na 
dobiti 
7. Općinama Kantona Sarajevo dodijeliti isti postotak od poreza na dohodak kao ostalim 
jedinicama lokalne samouprave 
8. Izvršiti reformu Poreza na imovinu. 
 
Diskusija o izmjeni kriterija za raspodjelu unutar općina je započeta, ali ne i okončana na 
održanim tematskim sjednicama. Članicama Saveza omogućeno je dodatno vrijeme da se izjasne 
po ovom pitanju. 
Iduća sjednica Radne grupe biti će posvećena tematici otplate vanjskog duga. Savez je već uputio 
prijedlog za izmjenu modusa otplate vanjskog duga. 

OTVORENA PRVA SOLARNA ELEKTRANA U BIH 
KALESIJA, 19. mart/ožujak – Federalni premijer Nermin Nikšić pustio je danas u Kalesiji u pogon 
solarnu elektranu u poduzeću “Eko energija”.d.o.o. 
Svečanu vrpcu, kojom je zvanično otvorena solarna elektrana, presjekli su Selmir Fatić, direktor 
‘EKO ENERGIJE”, premijer Vlade FBiH Nermin Nikšić i  Željko Knežiček, ministar industrije, 
rudarstva i energetike TK, dok je ‘pritiskom na dugme’ elektranu u pogon pustio ministar Erdal 
Trhulj. 
Investitor je firma “EKO ENERGIJA” – Kalesija, vlasnika Selmira i Sadika Fatića, a  kompletna 
investicija izgradnje elektrane iznosila je 800 hiljada KM. Investitori očekuju da će u narednih 
deset godina vratiti uložena sredstva. 
Oprema za proizvodnju solarne energije instalirana je na krovu Gradske dvorane u Kalesiji, nakon 
što je u maju/svibnju prošle godine Općinsko vijeće Kalesija donijelo Odluku o dodjeli u zakup 
krova dvorane za ove namjene. Načelnik općine Kalesija, Rasim Omerović uputio je čestitke 
investitoru, te je rekao da ovo nije prvi započeti, ali da jeste prvi završeni projekt, naglasivši da je 
ovo veliki uspjeh za Kalesiju i da već sada postoji interes ulagača na području općine Kalesija, po 
pitanju obnovljivih resursa za proizvodnju električne energije. Općina Kalesija je od ideje do 
realizacije u potpunosti podržala ovaj projekat. Otvaranjem ove elektrane ostvareni su kontakti sa 
slovenačkim partnerima koji su već zainteresirani za nova ulaganja, kako u energetskom tako i 
drugim privrednim granama, kazao je Omerović. 

glavna gradska magistrala 
bit će duga 7,8 kilometara 

(3,2 km gradske i 4,6 km 
vangradske dionice), a 

njena izgradnja financira 
se iz sredstava Saudijskog 

fonda za razvoj od kojeg su 
osigurana sredstva u visini 

25 milijuna američkih 
dolara. 

Grb Općine Zenica  

Projekat izgradnje GGM 

Firma “Eko energija” prikupljat će sunčevu energiju, koju će putem solarnih modula pretvarati u 
električnu, a potom slati u sustav Elektroprivrede Bosne i Hercegovine. 
Ceremoniji su, pored federalnih i općinskih, prisustvovali i predstavnici kantonalne vlasti.  
Tokom boravka u Kalesiji premijer Nikšić se sastao sa i sa privrednicima sa područja općine 
Kalesija, gdje su dogovoreni dalji koraci saradnje 
kalesijskih privrednika i Vlade FBiH. Nakon 
sastanka sa privrednicima premijer Nikšić, sa 
ministrima se sastao sa načelnikom općine Kalesija, 
Rasimom Omerovićem, koji je delegaciju federalne 
Vlade upoznao sa dosadašnjim privrednim i 
infrastrukturnim ulaganjima na području općine 
Kalesija. Posebno je naglašena potreba uklanjanja 
zakonskih barijera i komplikovane procedure 
prilikom registracije preduzeća i potencijalnih 
ulaganja. Naglešena je potreba da se što hitnije 
pristupi izmjenama i dopunama zakona kojima bi 
se pospješila ulaganja u privredu i stvorili ulovi za 
otvaranje novih radnih mjesta. 

OZVANIČEN POČETAK IZGRADNJE GLAVNE GRADSKE MAGISTRALE 

ZENICA, 26. mart/ožujak – Početak 
izgradnje Glavne gradske magistrale 
(GGM) u Zenici svečano je obilježen 
danas, na lokaciji gradskog naselja 
Pišće, gdje će, u prvoj fazi radova, 
biti izgrađena mostovna 
komunikacija.  
Svečanom početku izgradnje GGM-a 
prisustvovali su visoki predstavnik u 
BiH Valentin Incko, načelnik Općine 
Zenica Husejin Smajlović i ambasador 
Kraljevine Saudijske Arabije u BiH Eid 
bin Mohammed bin Al-Thakafi, koji su, 
otkrivanjem table na mostu preko 
rijeke Kočeve, simbolično označili 
početak radova.  
Naglašeno je da je GGM strateški 

projekat za grad Zenicu koji će trajno riješiti problem saobraćaja i povezati Zenicu sa budućim 
Koridorom 5c.  
Radi se o 3,2 kilometara ceste koju će graditi konzorcij na čelu sa sarajevskom kompanijom "Euro-
Asfalt". Predviđena cijena ove dionice iznosi 23 milijuna KM, a radovi bi trebali biti završeni za 
36 mjeseci.  
"Za Zenicu ovo znači angažiranje domaće građevinske operative, otvaranje novih radnih mjesta i 
novih perspektiva", kazao je Husejin Smajlović, načelnik Općine Zenica. 
Inače, ova glavna gradska magistrala bit će duga 7,8 kilometara (3,2 km gradske i 4,6 km 
vangradske dionice), a njena izgradnja financira se iz sredstava Saudijskog fonda za razvoj od 
kojeg su osigurana sredstva u visini 25 milijuna američkih dolara. 
Danas je počela izgradnja 3,25 kilometara duge gradske dionice, a u drugoj fazi biće izgrađena 
vangradska dionica GGM-a, u dužini od 4,6 kilometara.  
Radovi uključuju i modernizaciju vodovodne i kanalizacione mreže, magistralnog vrelovoda i 
izmiještanja elektroistalacija.  
Nakon izgradnje GGM Zenica će dobiti cestu sa četiri kolovozne trake i razdjelnim ostrvom, dva 
rondoa, desetak raskrsnica, pješačke staze sa pratećom infrastrukturom.  
Osim Euro-Asfalta, konzorcij koji će graditi ovu magistralu čini još pet bh. kompanija: "Jata" iz 
Srebrenika, "GP Put" iz Sarajeva, "Almy-Transport" iz Zenice, "Deling" Tuzla i "ŽGP Sarajevo".  
Nedavno su potpisani i ugovori sa kompanijama koje će vršiti isporuku materijala, a to su 
slovenska kompanije "CMC Ekocon", poduzeća "Toplota" d.o.o. Zenica i "Poliester grupa" iz 
Priboja iz Srbije. 

Projekat izgradnje GGM 

Importanne centar Bihać 

BIHAĆ DOBIJA IMPORTANNE CENTAR VRIJEDAN 100 MIL. KM 
U bihaćkom naselju Luke, ozvaničen je početak 
radova na izgradnji Importanne centra. Projekt 
Importanne je vrijedan oko 100 miliona KM, a 
kompleks će činiti stambeno-poslovni objekat 
površine 75 hiljada kvadratnih metara, koji će se 
graditi naredne dvije godine. 
Vlasnik Importanne Grupe, dr. Ciril Zovko na 
prethodno upriličenoj konferenciji za novinare 
govorio je o detaljima izgradnje stambeno-
poslovnog kompleksa s brojnim sadržajima.  
Kompleks će činiti podzemna garaža, neboder, 
shopping centar, hotel, multiplex kino dvorane, 
kuglana, te drugi brojni sadržaji.  
"Ovakav kompleks kada se izgradi otvorit će novih 500 radnih mjesta te ostvarivati godišnji 
prihod od oko 120 miliona, od čega će sama država BiH imati koristi od oko 20 do 25 miliona 
KM", kazao je Zovko.  
Općinski načelnik Albin Muslić kazao je da s ovom investicijom dolazi bolje vrijeme za grad i 
građane Bihaća, te dodao da će ona biti "vjetar u leđa" saradnji i poslu, koji će poboljšati i 
afirmirati Bihać.  
Upriličeno je zvanično potpisivanje i primopredaja lokacijske informacije i ostale dokumentacije, a 
nakon toga i otkrivanje makete stambeno-poslovnog kompleksa, zahvaljujući kojoj će svi građani 
imati mogućnost da vide o kakvom se objektu radi.  
Početku radova prisustvovao je i premijer Unsko-sanskog kanatona Hamdija Lipovača, koji je 
zahvalio uglednom hrvatskom poduzetniku Cirilu Zovku, koji je prepoznao strateške geografsko-
ekonomske značajke i odlučio se za ulaganje u Bihaću. 

Sa Konferencije 

"Ovakav kompleks kada se 
izgradi otvorit će novih 500 
radnih mjesta te ostvarivati 
godišnji prihod od oko 120 
miliona" 

VLADA FBIH PRIHVATILA KREDIT SAUDIJSKOG FONDA ZA IZGRADNJU ZGRADE 
OPĆINSKIH ORGANA UPRAVE U SREBRENIKU  

SARAJEVO, 28. mart/ožujak – Federalna vlada, na 
današnjoj sjednici je prihvatila zaduženje Federacije 
BiH od tri miliona dolara po Sporazumu o kreditu 
Saudijskog fonda, namijenjenog realizaciji Projekta 
izgradnje zgrade za općinske organe uprave u 
Srebreniku.  
Njegovom se realizacijom omogućava da se organi 
uprave u Srebreniku, koji su razmješteni na sedam 
lokacija, smjeste na jednom mjestu radi njihovog 
efikasnijeg rada.  
Kredit je sa rokom otplate od 25 godina, uz grejs 
period od pet godina i kamatnu stopu od jedan posto na godišnjem nivou. Kredit će se vraćati u 
dvije rate godišnje i to 15. februara/veljače i 15. avgusta/kolovoza svake godine otplatnog 
roka, s tim da se iz ovih sredstava ne mogu plaćati carine, porezi i druge dadžbine.  
Vlada je dala saglasnost za zaključivanje Supsidijarnog sporazuma o kreditu između BiH i FBiH, 
te Podugovora između FBiH i Općine Srebrenik. Sredstva kredita će se prenijeti na Općinu 
Srebrenik koja je krajnji korisnik i obveznik njihovog vraćanja prema naznačenim uvjetima. 

OTVOREN 15. MEĐUNARODNI SAJAM GOSPODARSTVA "MOSTAR 2012." 
MOSTAR, 27. mart/ožujak – Predsjedavajući Vijeća ministara BiH Vjekoslav Bevanda otvorio je 
danas 15. međunarodni sajam gospodarstva "Mostar 2012.", koji će se na prostoru Slobodne 
zone Hercegovina održavati do 31. marta/ožujka.  
Bevanda je u svom govoru istakao zadovoljstvo što u vrijeme krize i recesije Mostar može da 
organizuje jednu ovakvu manifestaciju, na kojoj se okupilo više od 800 izlagača.  
"Sajmovi, pa tako i ovaj u Mostaru, su mjesto gdje se može razgovarati, razmijeniti mišljenje i 
dogovarati privredna saradnja“, rekao je Bevanda i dodao kako se nada da će ovaj sajam 
pomoći u produbljavanju privredne saradnje BiH i zemlje partnera Sajma Republike Hrvatske, ali 
i izlagača iz drugih zemlja.  Sa sajma 



 

Na Sajmu gospodarstva "Mostar 2012“ 
zastupljeni su izlagači iz 35 zemalja.  
Gordas Maras, ministar poduzetništva i 
obrta Republike Hrvatske, rekao je da 
Hrvatska, kao zemlja koja je već drugi 
put zemlja partner mostarskog sajma, 
očekuje dobre privredne rezultate sa 
Sajma, te kako su ovakvi sajmovi dobro 
mjesto za produljenje dobre 
gospodarske suradnje između BiH i 
Hrvatske.  
Gradonačelnik Mostara Ljubo Bešlić je, čestitajući organizatorima, rekao da je Mostarski sajam 
istinska gospodarska manifestacija, koja ima veliki značaj za Mostar i za BiH, dok je direktorica 
Mostarskog sajma Dalfina Bošnjak istakla zadovoljstvo ovogodišnjim interesom izlagača.  
Inače, uz Hrvatsku, zemlju partnera ovogodišnje manifestacije, nastup na Sajmu potvrdilo je još 
tridesetak zemalja iz regije, Evrope, Amerike, Azije i Afrike, a prvi put predstavit će se Tajvan i 
Mali. Ukupno se predstavlja oko 850 izlagača.  
Tokom pet dana Sajma predviđeno je održavanje stručnih skupova i konferencija o temama 
"Koridor 5C - južna zona", "Konkurentnost hercegovačkog gospodarstva - izazovi evropskog 
tržišta" i konferencija "Mogućnosti malog i srednjeg poduzetništva nakon pristupanja Hrvatske 
Evropskoj uniji".  
Kao i proteklih godina, sajamsku manifestaciju prate i dvije podsajamske manifestacije, i to 
Sajam knjige i grafičke industrije, te Sajam turizma. 

U FUNKCIJU STAVLJENA PRVA ELEKTRONSKA ZEMLJIŠNA KNJIGA U BIH 

Ovo je prvi put posle 
austrougarskog premjera i 
osnivanja zemljišne knjige 

( 1886.g. -1910.g.) da je u 
Brčkom za 20 katastarskih 
općina uređena jedinstvena 
zemljišna knjiga - Registar 

prava na zemljištu. 

BRČKO, 24. mart/ožujak – U Osnovnom sudu Brčko Distrkta stavljena je u funkciju elektronska 
zemljišna knjiga – Registar prava na zemljištu, prva ovakve vrste u Bosni i Hercegovini. 
Registar je nastao transferom digitaliziranih podataka iz Odjela za javni registar - Pododjela za 
katastar za 11 katastarskih općina (bivši katastar nekretnina) u Laris aplikaciju, a za 9 
katastarskih općina Vijeće za izlaganje podataka na nekretninama i utvrđivanje prava na 
zemljištu je završilo posao objedinjavanja evidencije i te općine su unesene u Laris aplikaciju, što 
je 20 od ukupno 58 katastarskih općina u Brčko Distriktu BiH. 
Najveća vrijednost ove evidencije je jedinstvena baza podataka za 20 katastarskih općina i za 
te općine su zatvorene i stavljene izvan snage dosadašnje evidencije i to: katastar zemljišta, 
katastar nekretnina, knjiga položenih ugovora, zemljišna knjiga i privremeni registar.  
Ovo je prvi put posle austrougarskog premjera i osnivanja zemljišne knjige ( 1886.g. -1910.g.) 
da je u Brčkom za 20 katastarskih općina uređena jedinstvena zemljišna knjiga - Registar prava 
na zemljištu. 
U narednom periodu kontinuirano će se unositi u Registar prava na zemljištu za katastarske 
općine koje Vijeće za izlaganje podataka i utvrđivanje prava na zemljištu završi, a trenutno se 
izlaže 17 katastarskih općina. 
Posle testne faze ove aplikacije, u planu je stavljanje ovih podataka od 01.10.2012. godine na 
internet, tako da budu dostupni svim zainteresiranim osobama. 

Sa sajma 

Sarajevo 

U SARAJEVU OTVOREN URED ZA ENERGETSKU EFIKASNOST 
SARAJEVO, 21. mart/ožujak – Gradonačelnik 
Sarajeva Alija Behmen i ambasadorica SR 
Njemačke u BiH, Nj.E. Urlike Maria Knotz 
simboličnim presijecanjem vrpce danas su zvanično 
otvorili Ured za energetsku efikasnost Grada 
Sarajeva (UEE). Sarajevo je tako postao prvi grad u 
Bosni i Hercegovini koji je otvorio ovaj Ured, a 
građani Sarajeva će konačno na jednom mjestu 
moći dobiti sve potrebne savjete, informacije i 
informativno-edukativne brošure o racionalnom 
korištenju energije, mjerama energetske efikasnosti i 
mogućnostima njihove primjene u domaćinstvima. Gradonačelnik Sarajeva Alija Behmen ovom 
prilikom uputio je zahvalnost Njemačkom Saveznom ministarstvu za ekonomsku saradnju i razvoj, 
Njemačkom društvu za međunarodnu saradnju (GIZ-u), Otvorenom regionalnom fondu – 
Energetska efikasnost u Jugoistočnoj Evropi, te Općini Centar, uz čiju je ogromnu potporu Grad 
Sarajevo realizovao i ovaj projekat. 

Grb Grada Sarajeva  

„Uspostavom Ureda i Info centra učinjen je značajan pomak u aktivnostima koje već treću godinu 
vodi Grad Sarajevo, koji želi postati primjer najbolje prakse za gospodarenje energijom i 
smanjenje štetnih utjecaja na okoliš na ovim našim prostorima. Uvjeren sam da će uz našu, kao i uz 
podršku naših prijatelja iz Njemačke, Ured ispunjavati svoju zadaću, između ostalog, pratiti stanje 
u oblasti zgradarstva, javnog transporta i javne rasvjete u gradu Sarajevu; analizirati probleme i 
predlagati rješenja za utvrđivanje politike i mjera u ovoj oblasti; inicirati pripreme projekata za 
apliciranje u EU fondovima...“, istaknuo je gradonačelnik Behmen i pozvao građanke i građane 
Sarajeva da posjete Ured za energetsku efikasnost i Info centar u ulici Hamdije Kreševljakovića 
27., te se informiraju kako efikasnije koristiti energiju i graditi svoje domove. 
Ambasadorica SR Njemačke u BiH, Nj.E. Urlike Maria Knotz podsjetila je da njena zemlja u ovom 
pogledu već godinama ima ulogu predvodnika, te da i u BiH Njemačka Vlada pomaže s 
dvocifrenim milionskim iznosima putem Kreditne banke za obnovu (KfW) izgradnju i razvoj hidro i 
vjetroenergije. „Posebno me raduje incijativa Zagreba, Podgorice, Skoplja i Sarajeva koji hoće 
zajedno da poboljšaju svoje administrativne kapacitete u pogledu održivog energetskog 
menadžmenta u gradovima“, dodala je ambasadorica Knotz. 
Regionalna direktorica za Zapadni Balkan Njemačkog društva za međunarodnu saradnju (GIZ-a) 
Jutta Zinnel naglasila je kako ovaj Info centar osim što će biti  važno mjesto za one koji se žele 
informirati o mogućnostima vezanim za energetsku efikasnost, isto tako će biti i dobra platforma 
za razvoj saradnje između privatnog sektora, javnog sektora kojeg predstavlja Grad i krajnjih 
korisnika energije. „Željela bih istaći da veoma cijenim činjenicu da Grad Sarajevo ide naprijed i 
postavlja veoma dobar primjer – koji će slijediti i drugi gradovi u Bosni i Hercegovini“, kazala je 
Zinnel. 
Grad Sarajevo će 5. aprila ove godine, kao domaćin, zajedno sa gradovima partnerima: 
Zagrebom, Podgoricom, Skopljem, Tiranom i Frajburgom potpisati Memorandum o razumijevanju 
za formiranje mreže energetski efikasnih glavnih gradova jugoistočne Evrope. 
Projekat uspostave Ureda za energetsku efikasnost pomoglo je Ministarstvo za ekonomsku 
saradnju i razvoj SR Njemačke, Njemačko društvo za međunarodnu saradnju (GIZ) i Općina Centar 
Sarajevo. 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

ADAPTACIJA HOTELSKOG KOMPLEKSA I IZGRADNJA NOVE POSLOVNO-STAMBENE 
ZGRADE U TEŠNJU 

Općinsko Vijeće Tešnja je usvojilo urbanistički 
projekt "Tešanj-Centar" kojim je predviđena 
nadogradnja hotelskog kompleksa i izgradnja 
stambeno – poslovne zgrade, prenosi e-Kapija. 
Hotelski kompleks će se prostirati na na površini 
od 2235 m2, a stambeno-poslovni objekt, koji 
će se graditi, bit će na površini od 1673 m2. 
Što se tiče hotelskog kompleksa, iz Općine 
Tešanj navode da se, ne radi o izgradnji novog 
objekta nego o adaptaciji i nadogradnji već 
postojećeg hotela koji od rata nije u funkciji. 
Inače, hotel i zemljište je u vlasništvu tešanjske 
firme Farex koju je njegovu imovinu kupila u 
stečaju. 
Urbanističkim projektom je predviđena izgradnja potpuno novog stambeno-poslovnog objekta 
"Grič" na već spomenutoj parceli od 1673 m2. Ovaj objekt će se graditi na neuređenom zemljištu 
iza hotela. 
Planom je predviđena izgradnja objekta sa tri kata u sklopu kojeg bi bio garažni prostor za 
stanare, a u suterenu tog objekta će se nalaziti garažni prostor sa 16 mjesta za potrebe hotela. 
Stambeni prostor će se moći, kažu iz Općine, ukoliko bude bilo interesa, pretvoriti i u hotelski 
sadržaj. 
Kako saznajemo, investitor tj. kompanija Farex, je već podnijela zahtjev za urbanističku suglasnost 
shodno usvojenom urbanističkom projektu, a nadležna služba bi trebala razmatrati zahtjev. 
Ukoliko budu dobili suglasnost Općinsko vijeće će nakon toga dodijeliti potrebne sadržaje i onda 
će se ići na dobijanje građevinske dozvole. 
U urbanističkom projektu je navedeno da građevinska linija na stambeno-poslovnom objektu 
"Grič" može biti promijenjena samo radi eventualne ugradnje vanjskog lifta za invalidna lica, na 
mjestu i na način dat na prilogu mreže građevinskih i regulacionih linija. 
Urbanistički projekt je radio Institut za arhitekturu Arhitektonskog fakulteta u Sarajevu. 

Grb Općine Tešanj 

Tešanj 

građani Sarajeva će konačno 
na jednom mjestu moći 
dobiti sve potrebne savjete, 
informacije i informativno-
edukativne brošure o 
racionalnom korištenju 
energije, mjerama 
energetske efikasnosti i 
mogućnostima njihove 
primjene u domaćinstvima. 

Općina Centar u svom 
budžetu ima propisanu 

obavezu da pruža podršku 
drugim općinama u 

Federaciji Bosne i 
Hercegovine u sektoru 

zaštite i spašavanje 
građana, te svake godine u 

tu namjenu izdvaja 
100.000 KM 

NAČELNICI OPĆINA CENTAR SARAJEVO I TRNOVO POTPISALI PROTOKOL O 
REALIZACIJI GRANTA OD 30.000 KM 

Načelnici općina Centar Sarajevo i Trnovo 
Dževad Bećirević i Ibro Berilo potpisali su 19. 
marta/ožujka u Sarajevu protokol o realizaciji 
granta u iznosu od 30.000 KM za saniranje 
posljedica prirodne nesreće uzrokovane obilnim 
padavinama. 
Pomoć će se realizovati iz budžeta Općine 
Centar za 2012. godinu kao pomoć Općini 
Trnovo za saniranje posljedica prirodne nesreće 
uzrokovane obilnim snježnim padavinama. 
Naime, Općina Centar u svom budžetu ima 
propisanu obavezu da pruža podršku drugim 

općinama u Federaciji Bosne i Hercegovine u sektoru zaštite i spašavanje građana, te svake 
godine u tu namjenu izdvaja 100.000 KM, ili znatno više kada to prilike nalažu, namijenjena za 
uklanjanje posljedica elementarnih nepogoda poput katastrofalnih poplava i slično. Općina 
Trnovo se ove godine prva obratila za pomoć iz budžeta Općine Centar i izdvojena sredstva će 
poslužiti za podmirenje dijela obaveza nastalih tokom elementarne nepogode – kazao je 
prilikom potpisivanja protokola načelnik Bećirević.  
Zahvalivši se Općini Centar na donaciji, načelnik Berilo je istakao da je Trnovu, općini koja se 
proteže na 33% teritorije Kantona Sarajevo i ima mnogo naselja iznad 1.000 metara nadmorske 
visine, neophodna pomoć drugih općina i Kantona Sarajevo u ovakvim situacijama kada sami 
nemaju dovoljno sredstava izdvojenih za potrebe civilne zaštite: za podmirenje troškova borbe sa 
elementarnom nepogodom uzrokovanom velikim snježnim nanosima i vjetrom, te čišćenja snijega 
sa puteva i do zametenih naselja.  
Kako je kazao načelnik Berilo sa 4.000 KM koliko je planirano za općinsku civilnu zaštitu, Općina 
se ne bi mogla izboriti sa nepogodom da nije bilo pomoći KS i drugih općina.  
"Trnovo ima naseljena sela koja su na nadmorskoj visini od 1.200 metara, gdje visina snijega 
doseže do pet metara, te se putevi čiste u nemogućim uvjetima. Zato će ova sredstava biti 
dostatna za izmirenje obaveza prema firmama koje su u takvim uvjetima čistile snijeg", kazao je 
Berilo.  
Sredstva izdvojena iz budžeta Općine Centar su nepovratna, a Općina Trnovo dužna je, prema 
potpisanom protokolu, Općini Centar dostaviti izvještaj sa dokumentacijom o namjenskom utrošku 
sredstava. 

Grb Općine Centar 

Grb Općine Goražde 

100.000 KM BOSANSKOM PETROVCU OD FONDA ZA ZAŠTITU OKOLIŠA FBIH 
Načelnik Ermin Hajder potpisao je 
Ugovor o dodjeli finansijskih 
sredstava sa Fondom za zaštitu 
okoliša FBiH u visini od 100.000 
KM. Ova sredstva općina Bosanski 
Petrovac će uložiti u istočni dio kanalizacije urbanog dijela grada, koji nije bio obuhvaćen prvom 
fazom projekta u vrijednosti od 3 miliona KM. 
Dodjelom ovih sredstava od Fonda za zaštitu okoliša povećava se visina ukupno obezbjeđenih 
sredstava za sanaciju i izgradnju kanalizacionog sistema u Bosanskom Petrovcu na preko 5 
miliona KM. 

Grb Općine Trnovo 

GORAŽDE, 23 mart/ožujak – Danas je u Velikoj Sali Općine Goražde u organizaciji GAP-a 
(Projekt upravne odgovornosti) održana radionica na temu „Uvođenje Programskog budžetiranja 
na lokalnom nivou“. Učesnici radionice bili su članovi radne grupe, budžetske korisnici, predstavnici 
NVO-a, korisnici granta. Cilj današnje radionice bio je prezentacija koncepta Programskog 
budžeta, ali i nastavak obuke za postojeće članove radne grupe, predstavnike udruženja, ili 
budžetskih korisnika za oblasti kulture i sporta. 
Nastavak obuke podrazumjeva tehnike praćenja, implementacije postojećih i ranije razrađenih 
programa, monitornig i evaluaciju kvalitete postojećih programa, praćenje indikatora uspjeha, ali 
i definiciju odgovarajućih korektivnih mjera ukoliko programi ne postižu željene rezultate. 

U GORAŽDU ODRŽANA RADIONICA NA TEMU PROGRAMSKOG BUDŽETIRANJA NA 
LOKALNOM NIVOU 

Sa radionice 

Savez / Zajedno za uređenu i razvijenu lokalnu samoupravu 

ODRŽANE RADIONICE GAP PROJEKTA ZA UVOĐENJE PROGRAMSKOG 
BUDŽETIRANJA U OPĆINI JABLANICA 

JABLANICA, 20. mart/ožujak – U Sali Općinskog 
vijeća Jablanica održane su dvije radionice Gap 
projekta (Projekat upravne odgovornosti) koje se 
odnose na uvođenje programskog budžetiranja u 
Općinu Jablanica. Na prvoj radionici uz učešće općinske 
Radne grupe (Muratović Amela, Mulahasanović Dženan, 
Škampo Zlatka, Buturović Šaćir i Murvat Zanin) 
razmotrena je implemantacija postojećih razrađenih 
programa, monitoringa i evaluacije, a na drugoj 
radionici koja je namjenjena široj publici (vijećnici i NVO 
sektor) prezentirano je programsko budžetiranje. Obje 
radionice vodio je konsultant Gap projekta Haris Ćatić, 
a prisustvovali su  koordinator Projekta Halko Basarić, 
predstavnik USAID-a kao supervizor Gap  implementatoru i ostali članovi Gap tima. 
Općina Jablanica je, zajedno sa još deset općina iz Bosne i Hercegovine, odabrana kao partner 
GAP-u u projektu uvođenja programskog budžetiranja u jedinicama lokalne samouprave. S tim u 
vezi, načelnik Općine Jablanica Salem Dedić je 22. avgusta 2011. godine zaključio Ugovor o 
obimu poslova za provođenje projektnih aktivnosti u Općini Jablanica sa GAP-om čiji je predmet 
podrška u programskom budžetiranju i upravljanju javnim rashodima.  
Nakon potpisivanja Ugovora, općinski načelnik je formirao pomenutu Radnu grupu sa zadatkom 
da implementira aktivnosti u saradnji sa GAP-om i aktivno učestvuje na radionicama.  
O svojim aktivnostima Radna grupa za implementaciju aktivnosti "programsko budžetiranje" 
upoznala je Općinsko vijeće Jablanica na 29. sjednici održanoj 20. decembra 2011. godine 
Informacijom o tom projektu, navodi se na web stranici Općine Jablanica. 

Općina Jablanica je, 
zajedno sa još deset općina 
iz Bosne i Hercegovine, 
odabrana kao partner GAP-
u u projektu uvođenja 
programskog budžetiranja 
u jedinicama lokalne 
samouprave.  

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

Sa seminara u B.Krupi 

EDUKACIJA SLUŽBENIKA I NAMJEŠTENIKA IZ SLUŽBI ZA GEODETSKE, 
KATASTARSKE I IMOVINSKO-PRAVNE POSLOVE OPĆINA B. KRUPA I BUŽIM 

B.KRUPA, 23. mart/ožujak – Federalna uprava za geodetske i imovinsko-pravne poslove 
posljednjih pet dana vrši edukaciju za službenike i namještenike iz službi za geodetske, 
katastarske i imovinsko-pravne poslove u Bosanskoj Krupi i Bužimu.  
Cilj je upoznavanje sa software-om koji će u konačnici pomoći građanima pri rješavanju 
određenih administrativnih pitanja.  
Dva dana u ovoj sedmici uposlenici iz pomenute službe iz Bosanske Krupe, Cazina i Bužima, 
boravili su u Bužimu, nako čega je domaćin bila Općina Bosanska Krupa.  
Software obuhvata digitalizaciju katastarskih planova, te implementaciju baze podataka kroz 
aplikaciju za vođenje katastra nekretnina na prostoru cijele Federacije BiH. Zahvaljujući tome, u 
narednoj fazi će se osigurati razmjena podataka između općinskih uprava.  
Tokom petodnevne edukacije izvršena je prezentacija svih mogućnosti software-a i odrađene 
vježbe zajedno s uposlenicima katastra na praktičnim primjerima, kao što su, naprimjer, 
provođenje promjena kroz katastarski operat, provođenje tehničkih promjena na planovima, kao i 
vođenje kompletne administracije.  

Sa radionice u Jablanici 

Sa radionice u Jablanici 

ODOBREN NASTAVAK  MTS  PROJEKTA ZA NAREDNE TRI GODINE 
U prostorijama UNDP-a u Sarajevu 27.03.2012. godine 
održana je konsultativna radionica u okviru projekta 
„Sistem obuke za jedinice lokalne samouprave (MTS)“. 
Predstavnici projekta ispred UNDP-a kao nosioca 
aktivnosti informisali su projektne partnere da je 
odobren nastavak ovog projekta, odnosno njegova 
druga faza koja će trajati od marta/ožujka 2012. do 
marta/ožujka 2015. godine. Također je predstavljen 
projektni dokument uključujući predviđene ciljeve, 
osnovne aktivnosti i očekivane rezultate, te je najavljena 
dobra saradnja projektnih partnera i u nastavku 
realizacije projektnih aktivnosti. Standard kvaliteta 
obuke je naveden kao novina koja se uvodi u II fazi projekta. 

Pojednostavljenjem 
procesa izdavanja dozvola, 
smanjiće se opterećenje na 

poslovne subjekte Općine 
te ostvariti dio uslova za 
zadržavanje postojećih i 

privlačenje novih 
investitora na području 

Bosanske Krupe ali i cijelog 
Unsko-sanskog kantona. 

POTPISAN SPORAZUM O SARADNJI NA PROJEKTU "OPĆINE NAKLONJENE 
MLADIM U SARADNJI MLADIH I LOKALNA VLAST" 

Grb Općine Novi Grad Sarajevo  

POTPISAN MEMORANDUM O RAZUMIJEVANJU O OSNIVANJU "OMLADINSKE 
BANKE" U KAKNJU 

Potpisivanje Memoranduma o 
razumijevanju između Općine Kakanj 
i Fondacije "Mozaik", pri realizaciji 
Programa "Omladinske banke", 
upriličeno je 15. marta/ožujka u 
Omladinskom centru Kakanj. 
U ime Fondacije "Mozaik" Memorandum je potpisala Vesna Bajšanski-Agić, dok je u ime načelnika 
Memorandum potpisao Ferid Trako, šef Službe za društvene djelatnosti Općine Kakanj. 
Program "Omladinske banke" ima za cilj povećati učešće mladih u razvoju lokalnih zajednica kroz 
aktivnu ulogu u procesima donošenja odluka, te osigurati pružanje podrške aktivnostima mladih u 
njihovim zajednicama kroz dodjelu bespovratnih novčanih sredstava projektima neformalnih 
grupa. 
Fondacija "Mozaik" i Općina Kakanj raspisali su već javni poziv kojim pozivaju sve zainteresirane 
mlade sa teritorije općine Kakanj da se prijave u odbor Omladinske banke. Za 2012. godinu 
fond je 15.000 KM koji obezbijeđuju Fondacija "Mozaik" od pomoći USAID-a i Općina Kakanj. 
Od početka 2008. do kraja 2011. godine Fondacija "Mozaik" osnovala je i podržala rad, uz 
podršku donatora i u partnerstvu sa općinama Doboj-Jug, Gornji Vakuf-Uskoplje, Kotor Varoš, 
Modriča, Mrkonjić Grad, Kozarska Dubica, Novi Grad, Novi Travnik, Srbac, Šekovići, Šipovo, 
Tešanj, Usora, Vukosavlje, Zavidovići, Žepče i Zvornik, 17 omladinskih banaka koje su podržale 
ukupno 416 projekata mladih. Program je namijenjen mladima starosne dobi od 15 do 30 
godina. 
Program "Omladinske banke" je pokrenut u februaru/veljači 2008. godine u saradnji sa 
"Community Foundation for Northern Ireland" (CFNI), a predstavlja inovativan program za 
dodjelu bespovratnih novčanih sredstava projektima koje pokreću i vode mladi. Omladinska 
banka stvara mogućnosti za omladinske grupe da u skladu sa potrebama u općinama rade na 
konkretnim projektima (kulturnim, sportskim i drugim), učestvuju kao aktivni građani u svojim 
zajednicama, stiču znanja i razvijaju vještine profesionalnog upravljanja i vođenja kroz razvoj 
svojih kapaciteta i praktično iskustvo u upravljanju programom malih grantova koji direktno 
podržavaju mlade u ruralnim sredinama. 
Omladinskim bankama upravljaju odbori sastavljeni od deset članova u dobi od 15 do 30 
godina, izabrani na javnom pozivu i educirani da vode program malih grantova koji direktno 
podržavaju jačanje povjerenja i saradnju mladih, te njihove projekte, većinom u ruralnim 
oblastima. 
Program "Omladinske banke" u martu/ožujku 2012. godine, uz podršku Američke razvojne 
agencije (USAID), proširuje se na još deset općina (Bosanski Petrovac, Brod, Bugojno, Kakanj, 
Konjic, Lopare, Pelagićevo, Petrovo, Prozor-Rama, Živinice) gdje se osnivaju omladinske banke 
koje će se razvijati u trogodišnjem periodu od strane Fondacije "Mozaik" i pomenutih općina. 

SARAJEVO, 20. mart/ožujak – Sporazum o saradnji na projektu "Općine naklonjene mladim u 
saradnji mladih i lokalna vlast" potpisan je danas u prostorijama Općine Novi Grad Sarajevo 
između Instituta za razvoj mladih KULT, Općine Novi Grad Sarajevo, Javne ustanove Kantonalni 
centar za socijalni rad-Služba socijalne zaštite Novi Grad Sarajevo i Udruženja SOS - Društveni 
centar Hermann Gmeiner.  
Vršilac dužnosti općinskog načelnika Općine Novi Grad Sarajevo, Aner Šuman rekao je kako je 
cilj potpisivanja Memoranduma da se ohrabre mladi iz lokalnih zajednica da nauče samostalno 
ostvarivati i zaštiti svoja prava u društvu, da učestvuju u donošenju odluka koje se njih tiču i da 
rade na poboljšanju životnog standarda u svojoj zajednici. 
Ovim projektom Institut za razvoj mladih KULT želi unaprijediti saradnju vladinih i nevladinih 
struktura na lokalnom nivu, uključiti podmlatke političkih stranaka u proces donošenja odluka koje 
se tiču mladih u njihovoj zajednici.  
U okviru projekta KULT će provesti i certificiranu obuku za 13 službenika za mlade i 13 
predstavnika javnih ustanova, te certificiranu obuku za omladinske lidere za 26 mladih, po dvoje 
iz svake izabrane općine.  
Projekat predviđa sistematizaciju pozicije službenika za mlade u formalnim aktima te izradu i 
promociju priručnika za službenika za mlade, te poticanje omladinskih udruženja i podmlatka 
političkih stranaka na međusobnu podršku i partnerstvo u procesu zagovaranja mjera održive 
politike prema mladima predviđene zakonima o mladima.  
Projekat će biti proveden u još 12 općina, i to: Gračanica, Bosanska Krupa, Glamoč, Istočna 
Ilidža, Travnik, Velika Kladuša, Višegrad, Ljubinje, Bijeljina, Novo Sarajevo, Tomislavgrad i 
Rogatica. 

Sa ceremonije potpisivanja 
Memoranduma 

Grb Općine Kakanj  

OPĆINA VOGOŠĆA SE SPREMA ZA AKCIJU ČIŠĆENJA VOGOŠĆE POVODOM 22. 
APRILA DANA PLANETE ZEMLJE 

VOGOŠĆA, 22. mart/ožujak – Na inicijativu Općinskog 
načelnika Edina Smajića, danas je u maloj sali Općine 
Vogošća, održan sastanak sa pomoćnicima općinskog 
načelnika te direktorima JU KSC “Vogošća” i RTV 
“Vogošća”, a tema sastanka je bilo organizovanje akcije 
čišćenja općine Vogošća, koja je planirana za 22.april 
2012.godine u povodu Dana planete Zemlja. 
U akciji će biti uključena sportska i boračka udruženja sa 
područja općine Vogošća koja se finansiranju iz Budžeta 
Općine Vogošća, političke partije, ekološke sekcije 
vogošćanskih osnovnih škola, nevladin sektor kao i sami 
građani. Također je dogovoreno da se raspiše Javni poziv za odabir najboljeg likovnog rada i 
slogana koji će biti korišten kao promotivni materijal koji će se koristiti u kampanji. 
Prema riječima načelnika Smajića cilj akcije je podići ekološku svijest mladih i građana o značaju 
očuvanja čiste čovjekove okoline ali i ponoviti prošlogodišnju akciju kada se odazvalo preko 1000 
učesnika u čišćenju Vogošće. 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

Tešanj 

OBAVLJENA PROLJETNA AKCIJA ČIŠĆENJA PUTEVA U TEŠNJU 
U okviru proljetnog uređenja, ispunjavajući ciljeve Eko-vizije već tradicionalno na području općine 
Tešanj provodi se akcija čišćenja i uređenja puteva i putnih pojasa, kao i korita rijeka. 
Akcija čišćenja je obavljena 24 i 25. marta/ožujka kojom je obuhvaćeno oko 100 km puteva i 
riječnih korita. Na ovaj način želimo svijest ljudi podići na viši nivo, a u narednom periodu 
neodgovorne pojedince i sankcionisati, kazao je Općinski načelnik Fuad Šišić. 
U akciji su učešće uzeli zaposlenici u općinskoj administracija na čelu sa Općinskim načelnikom i 
predsjednikom Sindikata, mnogobrojni privrednici i firme, predstavnici udruženja građana i NVO 
predvođeni Udruženjem EKO-MLADI, predstavnici mjesnih zajednica, predstavnici Islamske 
zajednice (učenici mektebske nastave), vatrogasci, kao i mnogobrojni građani sa podučja općine 
Tešanj. 
Također, u akciji su učeštvovali članovi Udruženja sportskih ribolovaca Blinker i Udruženja 
ribolovaca Jelah-Tešanj koji su očistiti obalu rijeke Usore i jezera Mrkotić. 
Kao i prethodnih godina, akciju su podržale firme MADI, Tešanjski kiseljak, Princess i Tešanjski 
dijamant. 

Grb Općine Stari Grad  

Akcija čišćenja u Tešnju 

DANI OPĆINE STARI GRAD SARAJEVO OD 18.04. DO 18.05. 
"Dani Općine Stari Grad“, program kojim se obilježava 2. maj/svibanj, Dan Općine, trajaće od 
18. aprila/travnja do 18. maja/svibnja, usvojeno je na jučerašnjoj sjednici Općinskog vijeća.  
Ovogodišnji program obilježavanja je sadržajan i donosi brojne kulturne, sportske i zabavne 
sadržaje, kao i one posvećene boračkoj populaciji.  
Početak proslave Dana Općine Stari Grad biće u znaku najmlađih za koje će biti upriličena 
promocija slikovnice "Čarobno putovanje kroz Stari Grad“ autora Fahrudina Kučuka, uz nastup 
hora Princes krofne.  
Osim toga, učenici osnovnih škola Starog Grada učestvovat će u manifestacijama "Dani škola-
Danima Općine“, te kvizu "Kulturno - historijske znamenitosti Starog Grada“, kao i polaganju 
cvijeća na Šehidskom mezarju Kovači.  
Također, ove godine će, po prvi put, biti održan "Festival hrane i folklora Stari Grad“, čije je 
održavanje planirano u nedjelju, 6. maja/svibnja.  
Ugostitelji sa Baščaršije (aščije, ćevabdžije, slastičari) izrazili su želju da na Trgu oslobođenja-Alija 
Izetbegović građanima ponude svoje specijalitete i tako predstave bogatu kulinarsku ponudu 
Starog Grada.  
Istovremeno, folklorna društva sa područja Starog Grada na Trgu će izvoditi tradicionalne 
bosanske narodne igre i pjesme kroz smotru folklora.  
Ni ove godine Općina neće zaboraviti boračku populaciju, tako da će 26. aprila/travnja biti 
održano tradicionalno druženje sa porodicama šehida, poginulih boraca, RVI i demobilisanih 
boraca, uz podjelu hedija i prigodnu zakusku.  
Od sportskih aktivnosti iz Općine izdvajaju tradicionalni karate turnir "Stari Grad 2012.“, XI 
Memorijalni turnir u malom nogometu: šehidima, poginulim borcima i RVI, Međunarodni golbal 
turnir za slijepe Sarajevo 2012, te međunarodni plivački miting "Bembaša kup-Stari Grad 
2012.“, koji će biti održan na bazenu Otoka, 12. maja/svibnja.  

Stari Grad  

Na Dan Općine, 2. maja/svibnja, delegacija Općine posjetit će mezar Isa bega Ishakovića, turbe 
Alije Izetbegovića i turbe Gazi Husrev-bega, dok će svečana sjednica biti održana 3. maja/
svibnja.  
Novo u Programu je i izložba "Ambijentalne vrijednosti Starog Grada“ koju organizuju studenti 
Arhitektonskog fakulteta, te koncert "Večer sevdaha“ koji Općini poklanjaju članovi RKUD 
"Proleter“.  
Tradicionalno, Program završava obilježavanjem Dana formiranja i postrojavanja Brigade SJB 
Stari Grad, 18. maja/svibnja. 

Sa svečanosti otvorenja azila 

PREDSTAVLJEN PROGRAM OBILJEŽAVANJA DANA GRADA SARAJEVA 
Povodom obilježavanja 6. aprila, Dana 
grada Sarajeva, 550. godina od 
osnivanja Sarajeva, 67 godina od 
oslobođenja grada i 20 godina od 
početka opsade Sarajeva, 29. marta/
ožujka je u prostorijama Gradske 
uprave održana press konferencija na 
kojoj  je  predstav ljen  Program 
o b i l j e ž a v a n j a  D a n a  g r a d a . 
"Predstavljanje ovogodišnjeg programa 
za po če l i  smo  n a  n ek i  na č i n 
prezentacijom projekta 'Sarajevska 
crvena linija', za koju smo uvjereni da će 
na dostojanstven način pomoći da se 

prisjetimo svih sugrađanki i sugrađana, žrtava opsade i agresije na Sarajevo i BiH", izjavio je na 
današnjoj konferenciji za novinare zamjenik gradonačelnika Sarajeva Miroslav Živanović. On je 
predstavljajući ovogodišnji Program posebno izdvojio izložbu Vakufname Isa-bega Ishakovića, 
koja je svojevrsni rodni list Grada Sarajeva, zatim tradicionalnu veliku izložbu Udruženja likovnih 
umjetnika BiH (ULUBiH), predstavljanje monografije i izložbe ratnih fotografija, te izložbu 
"Sarajevo: Svjetlost prošlosti iz arhivskih dokumenata. 
Na Programu je i Izložba Konya-Sarajevo, Sarajevo International Guitar Festival, promocija 
„Rječnika sarajevskog žargona“, te Izložba fotografija „Moja slika Sarajeva“. U okviru Dječijeg 
programa biće izveden 7. festival pop-rock muzike za učenike osnovnih škola, Edukativno-zabavni 
program za djecu „Sarajevska čarolija“ te predstava za velike i male „Djevojčica sa šibicama“. 
Sportski program čine turniri u kuglanju, streljaštvu, košarci, hrvanju, potom evropski judo kup, 
međunarodni rukometni turnir, međunarodno takmičenje u streljaštvu, plivački miting, karate world 
gran prix „Alija Izetbegović“, te po prvi put se održava međunarodna revija sporta. 
Direktorica Muzeja Sarajeva Amra Madžarević naglašava da će na izložbi biti predstavljena 
Vakufnama utemeljitelja Sarajeva Isa-bega Ishakovića iz 1462. godine. 
"Postoje dva originalna prijepisa Vakufname koja čuva Gazi Husrev-begova biblioteka, dok 
Muzej ima kopiju originala. Na ovoj će izložbi građani prvi put moći vidjeti ovaj dokument, jer se 
zbog starosti i osjetljivosti čuva u posebnim uslovima", kazala je Madžarević. 
Na press konferenciji je najavljeno i predstavljanje projekta "Muzej opsade Sarajeva - umijeće 
življenja 1992. - 1996", čije će zvanično izlaganje biti 5. aprila/travnja. 
Kako je istakao Dino Mustafić, direktor ovog projekta, ova institucija će pokazati umijeće 
preživljavanja građana Sarajeva tokom opsade grada te će biti posvećena ne samo svim 
žrtvama već i preživjelima, ali i budućim generacijama. 

U PRAČI OTVOREN AZIL ZA NAPUŠTENE ŽIVOTINJE 
Uz prisustvo brojnih zvaničnika sa svih nivoa vlasti, danas je u mjestu Brdarići u općini Prača 
otvoren prvi azil za napuštene i izgubljene životinje Kantona Sarajevo, navodi se na portalu 
sarajevo-x. 
Muriz Alić, vlasnik firme Murai komerc, koja je i izgradila azil, je kazao kako je azil napravljen 
prema svim zakonskim propisima te da zadovoljava sve uvjete za smještaj životinja. 
"Ovo je tek prva faza projekta i do sada je uloženo oko 1.400.000 KM. Azil sada može primiti 
525 pasa, dok je planirano da taj broj do kraja godine bude 1.000. Osim toga, u okviru azila će 
biti izgrađen i pet hotel, smještaj za mačke te edukativni centar", kazao je Alić. 
Prema planu, navodi Alić, u azil će prvo biti smješteni agresivni psi, onda nesterilizirane ženke, 
koje će ovdje biti sterilizirane, te bolesni i ostali psi iz Kantona Sarajevo. 
Azil je svečano otvorio premijer Vlade KS Fikret Musić, koji je kazao da je ovo samo početak 
rješenja jednog od gorućih problema Kantona Sarajevo. 

Azil u Prači  

Azil u Prači  

ODRŽANA 12. SJEDNICA KOMISIJE ZA USTAVNA I ZAKONODAVNA PITANJA 
SAVEZA OPĆINA I GRADOVA FBIH 

"Sama činjenica da je u ovaj azil uloženo više od milion KM, govori o ozbiljnosti cijele situacije. 
Mislim da se možemo ponositi ovim što je do sada urađeno. Svaki pas će imati smještaj, hranu i 
sigurno bolje uslove nego na ulici. Otprilike će se za svakog psa mjesečno izdvajati oko 150 KM", 
navodi Musić. 
Ministar privrede KS Rusmir Sendić je istakao kako u Kantonu Sarajevo trenutno ima od pet do 
šest hiljada pasa lutalica te da se izgradnjom azila neće odmah riješiti ovaj problem, međutim, 
ovo je definitivno veliki pomak. U bužetima KS, Grada i općina je planirano 942.100 KM za 
iznajmljivanje objekta, a osim toga, sredstva će biti utrošena za transport, čipovanje pasa, 
ishranu, vakcinaciju te za plaće uposlenika. 
"Krajnji cilj i svrha azila je udomljavanje, tako da će psi ovdje imati smještaj sve dok im ne 
pronađemo adekvatne domove. Eutanazija pasa se neće dešavati ovdje, a svi zainteresirani 
građani mogu doći kada god žele da prošetaju pse, igraju se s njima i eventualno udome nekog 
od njih. U azilu će biti zaposleno 12 stalnih radnika, od kojih i dva veterinara, jedan iz Prače, 
drugi iz Sarajeva, dok će još osam radnika biti zaposleni kao spoljni saradnici", naglasila je 
Amela Turalić, rukovodilac azila. 
Svaki pas koji bude smješten u ovaj azil će na raspolaganju imati sedam metara kvadratnih 
natkrivenog prostora, te 10 metara kvadratnih prostora za šetnju, što su standardi propisani 
Zakonom o zaštiti životinja. 

U prostorijama Saveza općina i gradova Federacije Bosne i Hercegovine, 21. marta/ožujka 
održana je 12 sjednica Komisije za ustavna i zakonodavna pitanja Skupštine Saveza 
Pored članova Komisije, sjednici su prisustvovali i uposlenici Saveza Vesna Travljanin, Zlata Turkić, 
Elvira Imširović Bolić  i Selma Fišek, te Irena Jerkić iz Federalnog ministarstvg poljoprivrede, 
vodoprivrede i šumarstva – Odsjek za poljoprivredne savjetodavne službe. 
Komisija je razmatrala sljedeća pitanja: Prijedlog zakona o poljoprivrednim savjetodavnim 
službama, Nacrt zakona o igrama na sreću, Nacrt zakona o izmjenama i dopunama Zakona 
o komunalnim djelatnostima Tuzlanskog kantona, Inicijativu za izmjene i dopune Zakona o 
pravobranilaštvu u Federaciji Bosne i Hercegovine i Inicijativu za pokretanje postupka 
dodjele koncesija u vezi korištenja vodotoka rijeke Une za potrebe hidroenergetskog objekta 
„Kostela“. 
Uvodne napomene o Prijedlogu zakona o poljoprivrednim savjetodavnim službama dala je 
Irena Jerkić, koja je istakla da je osnivanje ovih službi obaveza članova i kandidata za člansvo u 
Evropskoj  Uniji. U diskusiji, u kojoj su učestvovali Mijo Zrinušić, Predrag Šupljeglav i Vesna 
Travljanin, izneseno je niz pitanja u vezi sa ovim prijedlogom zakona kao što su: način finansiranja 
ovih tijela, nepostojanje nadležnosti jedinica lokalne samouprave u poljoprivrednoj djelatnosti, 
osim ako se to ne odnosi na dio upravljanja prirodnim resursima, broj članova savjetodavnih tijela 
itd. 
Irena Jerkić je obavijestila prisutne da je sačinjen novi Prijedlog zakona o poljoprivrednim 
savjetodavnim službama koji za jedinice lokalne samouprave predviđa mogućnost formiranja 
ovih tijela u jedinicama lokalne samouprave i smanjenje broja članova tih tijela. Međutim, ovakav 
Prijedlog zakona nije upućen Savezu, te je zaključeno: 
- Da se novi Prijedlog zakona dostavi Savezu općina i gradova FBiH kako bi se članice 
Saveza mogle očitovati; 
- Komisija u principu podržava donošenje Zakona i o njemu će se izjasniti kad dobije novi 
Prijedlog; 
- Prijedlog zakona o poljoprivrednim savjetodavnim službama obavezno uskladiti sa 
Zakonom o principima lokalne samouprave i FBiH. 
 
U vezi druge tačke, Zlata Turkić je izvijestila da je Federalno ministrastvo finansija održalo Javnu 
raspravu o ovom nacrtu zakona na kojoj je istaknuto da su primili prijedloge i mišljenja nekoliko 
općina koje su se izjasnile o istom. Naime, inicijativu za uključivanje Saveza u raspravu o Nacrtu 
zakona o igrama na sreću pokrenula je Općina Novo Sarajevo čiji su predstavnici i prisustvovali 
Javnoj raspravi. Osnovni zahtjev jedinica lokalne samouprave je da se objekti za igre na sreću ne 
otvaraju u blizini obrazovnih, kulturnih i vjerskih objekata. 
O Nacrtu zakona o igrama na sreću donesen je sljedeći zaključak: 
- Prihvataju se primjedbe dostavljene iz jedinica lokalne samouprave na ovaj nacrt, 
- Tražiti od Federalnog ministarstva finansija da zakonom predvide uključivanje jedinica 
lokalne samouprave u proceduru izdavanje dozvola za prostor namijenjen za igre na sreću, 
kao i dobijanje dijela sredstava od istih. 

u Kantonu Sarajevo 
trenutno ima od pet do 
šest hiljada pasa lutalica te 
da se izgradnjom azila 
neće odmah riješiti ovaj 
problem, međutim, ovo je 
definitivno veliki pomak. 



 Stranica 13 GODINA: IX 
BROJ: 133 

sastanci ove vrste postali 
su redovna praksa 

načelnika u dvanaest 
općina Kantona 

O Nacrtu zakona o izmjenama i dopunama Zakona o komunalnim djelatnostima Tuzlanskog 
kantona koji je upućen Savezu na mišljenje donesen je sljedeći zaključak: 
- Daje se pozitvno mišljenje na ovaj nacrt s preporukom da se, pri izradi Prijedloga zakona 
što je više moguće uključe prijedlozi jedinica lokalne samouprave s područja Tuzlanskog 
kantona; 
- Predlaže se da predsjednik Komisije, Predrag Šupljeglav, u ime Saveza, napiše inicijativu 
prema drugim kantonima/županijama u Federaciji BiH u kojoj će se inicirati izmjene i dopune 
Zakona o komunalnim djelatnostima u pogledu uvođenja komunalnih redara. 
 
Što se tiče Inicijative za izmjene i dopune Zakona o pravobraniteljstvu u Federaciji Bosne i 
Hercegovine koja podrazumijeva dobijanje nagrada i za općinske pravobranitelje kao i za 
advokate, Komisija predlaže da se na sjednicu Predsjedništva Saveza pozove zamjenica 
predsjednice Udruženja pravobranitelja FBiH, autorica ove inicijative, kako bi je podrobnije 
objasnila u smislu primjene ovog federalnog zakona na općinske/gradske pravobranitelje. 
 
Komisija je podržala i Inicijativu za pokretanje postupka dodjele koncesija u vezi korištenja 
vodotoka rijeke Une za potrebe hidroenergetskog objekta „Kostela“ koju je Općina Bihać 
pokrenula prema Vladi Federacije BiH. 
Na kraju sjednice, predsjednik Komisije, Predrag Šušljeglav, predložio je da članovi Komisije 
u svojim kantonima/županijam pokrenu inicijativu za izmjene propisa koji bi povećali 
prihode jedinica lokalne samouprave. 

Susret načelnika u Jajcu 

KRALJ JUAN CARLOS I OTVORIO ŠPANJOLSKI TRG U MOSTARU 
MOSTAR, 29. mart/ožujak – Španjolski kralj Juan Carlos I i gradonačelnik Mostara Ljubo Bešlić 
danas su zajedno otkrili spomen ploču - kameni postament u spomen na 20. godišnjicu španjolskih 
Oružanih snaga u BiH, čime je svečano otvoren Španjolski trg u Mostaru.  
Kralja je na Španjolskom trgu dočekao predsjedatelj Predsjedništva BiH Bakir Izetbegović, uz 
vojne počasti, intoniranje himni Kraljevine Španjolske i Bosne i Hercegovine, te predstavljanje 
izaslanstava BiH i Španjolske. 
Kralj Juan Carlos I i predsjedatelj Izetbegović položili su vijenac na Spomenik poginulim 
španjolskim vojnicima, nakon čega je upriličena ceremonija otvaranja. 
"Projekt izgradnje Španjolskog trga Mostarci su dugo čekali, stoga je današnja svečanost njegova 
otvorenja velika radost za sve nas", kazao je prigodom obraćanja nazočnim gradonačelnik 
Mostara Ljubo Bešlić, istaknuvši kako Španjolski trg, osim što je središnji gradski trg, jeste i bit će 
susretište i mjesto povezivanja svih građana Mostara, "nekada u ratu podijeljenog grada".  
Po njegovim riječima, izgradnjom Španjolskog trga, obnovom zgrade Gimnazije, kao i obnovom 
nove Gradske vijećnice, središnji dio grada dobio je novi, urbani izgled koji će sve manje 
podsjećati na ružnu prošlost, a biti motiv za izgradnju bolje budućnosti svih naroda i građana 
kako u Mostaru tako i u BiH. 
Nakon ceremonije otvaranja, španjolski kralj Carlos I, koji se nije obraćao novinarima, u pratnji 
bh. dužnosnika uputio se u obilazak Starog mosta. 
"Dolazak španjolskog kralja u Mostar jedno je veliko priznanje za BiH. Nakon 20 godina 
sudjelovanja španjolaca, prije svega u zaustavljanju sukoba u Mostaru i BiH, a zatim i u obnovi, 
ovo je jedan lijep način da se taj angažman okruni", kazao je u izjavi za novinare predsjedatelj 
Predsjedništva BiH Izetbegović. 

ODRŽAN RADNI SASTANAK NAČELNIKA SBK/KSB 
U Jajcu je održan redovni sastanak Načelnika općina Srednjobosanskog kantona/Kantona 
Središnja Bosna čiji domaćin je ovaj put bio Načelnik općine Jajce Nisvet Hrnjić. Inače, sastanci 
ove vrste postali su redovna praksa načelnika u dvanaest općina Kantona, a prilika su za 
razmjenu iskustava i stavova po različitim segmentima. Teme za razgovor vezuje zajednička 
problematika jer je riječ o općinama iz iste administrativne jedinice. 
Na sastanku u Jajcu načelnici su, između ostalog, razmijenili mišljenja o primjeni Kantonalnog 
Zakona o komunalnim taksama, razgovarali o dinamici naplate komunalnih naknada za 
podzemne i nadzemne instalacije, prijevozu đaka te naplati po osnovu posječene drvne mase. 
Tokom sastanka više riječi je bilo i o problemu pasa lutalica, te u tom svjetlu razgovaralo se o 
primjeni Zakona o dobrobiti životinja. Načelnici općina SBK/KSB razgovarali su i o Nacrtu 
Prostornog plana F BiH za period 2008-2028. godine i primjedbama na isti u svjetlu javne 
rasprave na ovaj dokument. Svjesni da su potrebe lokalnih zajednica velike, a budžeti nedovoljni 
da bi zadovolji sve te potrebe, načelnici općina SBK/KSB stava su da viši nivoi vlasti moraju imati 
više sluha i pružiti pomoć i dati podršku u realizaciji projekata u lokalnim zajednicama u svjetlu 
poboljšanja uslova života u općinama. 

BUŽIM, 13. mart/ožujak – U radnoj 
posjeti općini Bužim danas je boravila 
švicarsko-slovenska  delegacija. Ispred 
Ambasade Slovenije u BiH u delegaciji je 
bio Gregor Preskaro, a ispred Švicarske 
agencije za razvoj i saradnju – SDC, 
direktor Joseph Guntern. Sastanku su 
prisustvovali i predstavnici „Una 
consulting“ resursnog centra za vode i 
okoliš kojeg su predstavljali Aida 
Jusufhodžić i direktor Sandi Zulić. 
Ispred Općine Bužim radnom sastanku su 
prisustvovali načelnik Mirsad Šahinović, 
zatim Mujaga Nanić, pomoćnik načelnika 
za urbanizam i građenje, Mehmeda 
Ćenanovića, direktor Javnog komunalnog poduzeća „KOMB“ Bužim, Amel Dizdarević, komunalni 
redar, te predstavnik građana Starog grada Ćazim Mehić. 
Cilj radne posjete općini Bužim je bio razgovor o realizaciji i planu aktivnosti na Projektu 
decentralizovanog upravljanja otpadnim vodama, ulozi, obavezama i odgovornostima svih 
učesnika u projektu.  Za ovaj pilot projekat koji će biti finasiran zajedničkim sredstvima općine 
Bužim i donatorskim sredstvima, predviđeno je projektovanje i izgradnja kanalizacionog sistema 
sa ugradnjom biljnog prečistača otpadnih voda na lokaciji Starog grada Bužim. Lokacija Starog 
grada je kandidirana za ovaj pilot projekat zbog činjenice da se u ovom području nalazi nekoliko 
značajnih izvora pitke vode koji su u upotrebi ali i zbog činjenice da kompleks Starog grada sa 
starom drvenom džamijom predstavlja turistički brend općine Bužim kojeg treba zaštiti.  
Projekat decentralizovanog upravljanja otpadnim vodama na lokaciji Starog grada Bužim 
predviđen je u dvije faze. Prva faza koja bi trebala biti završena u 2012. godini predviđa 
izradu projekta i rješavanje imovinsko-pravnih odnosa, dok bi se izgradnja postrojenja biljnog 
prečistača trebala završiti u 2013. godini. 
Nakon radnog sastanka upriličen je i obilazak lokacije Stari grad na kojem će biti implementiran 
ovaj projekat, a gosti su upoznati sa osnovnim karakteritikama zaštićenih nacionalnih spomenika, 
arheološkim istraživanjima i planiranim projektima zaštite i rekonstrukcije Starg grada i stare 
drvene džamije. 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

POSJETA SLOVENSKO-ŠVICARSKE DELAGACIJE OPĆINI BUŽIM 

U izjavi za novinare visoki predstavnik u BiH Valentin Inzko je kazao kako današnja svečanost ima 
veliki značaj. "Ovdje su 22 španjolska vojnika izgubila život, bio je tu angažman međunarodne 
zajednice, ali taj je period sada završio i trebaju sve više uzimati odgovornost domaći lideri. 
Danas smo dobili dobre poruke od španjolskog kralja, od ovoga otvaranja i smatram da se tako 
može graditi budućnost s pozitivnim koracima makar bili mali, ali pozitivni i smatram da to 
građani očekuju", kazao je Inzko.  
Projekt rekonstrukcije Španjolskog trga vrijedan je 960 000 KM, od čega je Grad Mostar 
sudjelovao s 250 000 KM, a ostatak su financirali UNDP s 523.345,68 KM i UNESCO s 
102.292,82 KM u okviru MDG-F programa Kultura za razvoj koji je financiran sredstvima Vlade 
Kraljevine Španjolske. Za uređenje hortikulture na Španjolskom trgu UNDP je osigurao oko 
75.000 KM.  
Novi trg koji uistinu plijeni svojom ljepotom imat će i javni toalet s novom infrastrukturom, fontanu, 
novu suvremenu javnu rasvjetu, solarni kolektor. Na trgu je postavljen i novi spomenik s granitnim 
pločama poginulim španjolskim vojnicima.  
O veličini projekta govori i činjenica da je ugrađeno 5 km instalacijskih vodova; elektroinstalacija, 
navodnjavanja, oborinska odvodnja, kanalizacija, vodovod, komunikacijska instalacija.  
Postavljeno je 4800 metara četvornih kamene obloge 200 metara kubnih betona, 2000 metara 
četvornih hortikulturno uređenih površina, kao i suvremeni informatički softveri za upravljanje 
sustavima navodnjavanja i radom fontane, oglašavanje putem info-panela, zagrijavanje tople 
vode kroz sustav solarnih kolektora, crpljenje i recikliranje otpadnih voda javnog toaleta.  
Na svečanosti otvaranja Španjolskog trga sudjelovali su brojni predstavnici državnih, entitetskih, 
županijski i gradskih vlasti, te mnogobrojni građani Mostara. 
Inače, ovo je drugi posjet španjolskog kralja Mostaru. Kralj je koncem siječnja 1998. godine, u 
okviru posjeta španjolskim vojnicima u sastavu SFOR-a, zajedno s glavnim tajnikom NATO-a 
Javiereom Solanon i tadašnjim visokim predstavnikom UN-a Carlosom Westendorom boravio u 
Mostaru i Međugorju. 

Cilj radne posjete općini 
Bužim je bio razgovor o 
realizaciji i planu aktivnosti 
na Projektu 
decentralizovanog 
upravljanja otpadnim 
vodama, ulozi, obavezama i 
odgovornostima svih 
učesnika u projektu.   

Ovogodišnji samit okupio 
je više od 300 

gradonačelnika i 
predsjednika regija, 

akrhitekata i eksperata iz 
oblasti urbanog razvoja 
koji su razmijenili svoja 

iskustva o temi "Evropska 
urbana struktura u 21. 

stoljeću“ 

OPĆINU TEŠANJ POSJETILA DELEGACIJA CHEMONICS-a 
TEŠANJ, 26. mart/ožujak – Delegacija firme Chemonics koja je 
jedna od vodećih međunarodnih kompanija za razvoj i 
konsultantske usluge je posjetila općinu Tešanj, navodi se na 
općinskoj web stranici. 
Delegaciju Chemonics-a je predvodio Angus Olson, direktor za 
Europu i Euroaziju u društvu Dušana Kulka, Sama Stevensa i 
Nermina Zukića. Goste je primio Doc.dr. Ismar Alagić, Savjetnik 
općinskog načelnika za pristup EU-fondovima u društvu 
pomoćnika Općinskog načelnika Suada Huskića i Hamzalije 
Hojkurića. Tema razgovora su bile pripreme za projekte iz područja lokalnog ekonomskog 
razvoja i razvoja malih i srednjih preduzeća. Gosti su dali pozitivne komentare na rezultate 
općine Tešanj u području kreiranja mjera za unaprijeđenje poslovne konkurentnosti u lokalnoj 
zajednici, kao i razvojem alata za elektronsku upravu. Dogovorena ja projektna saradnja u 
predstojećem periodu na projektima od obostranog interesa, navodi se na web stranici Općine 
Tešanj. 

GRADONAČELNIK GRADA SARAJEVA A. BEHMEN NA 5. EVROPSKOM SAMITU 
REGIJA I GRADOVA U KOPENHAGENU 

SARAJEVO, 23. mart/ožujak – Gradonačelnik Sarajeva Alija Behmen boravio je u Kopenhagenu 
povodom održavanja 5. evropskog samita regija i gradova. 
Behmen se kao jedini gradonačelnik sa teritorije bivše Jugoslavije obratio učesnicima Samita, koji 
je održan 22. i 23. marta/ožujka.  
Ovogodišnji samit okupio je više od 300 gradonačelnika i predsjednika regija, akrhitekata i 
eksperata iz oblasti urbanog razvoja koji su razmijenili svoja iskustva o temi "Evropska urbana 
struktura u 21. stoljeću“. 
Tokom obraćanja gradonačelnik Behmen je ukazao i na projekat "Sarajevo most kultura Evrope“, 
čijom će se realizacijom zasigurno uspostaviti u gradu novi, urbani ritam života unutar kojeg je 
moguće rekonstrukcijom postojećih međukulturnih institucija i izgradnjom nove infrastrukture grada 
umreženog sa evropskim i svjetskim prijestolnicama, osigurati i regionalnu i transgraničnu 
povezanost različitih kultura u centralno-istočnoj i jugoistočnoj Evropi i na Mediteranu.  
Učesnicima Samita obratila se i predsjednica Odbora regija Mercedes Bresso, koja je i pozvala 
gradonačelnika Behmena na ovaj uvaženi skup.  
Mercedes Bresso je istakla da u vremenu finansijske i ekonomske krize gradovi preuzimaju vodeću 
ulogu kada je riječ o promjeni stila života građana, o stimulaciji kreativnih snaga i privlačenju 
eksperata, te o ekonomskom uvezivanju regija i zemalja.  
Predsjednik Evropske komisije Jose Manuel Barroso u svom govoru je naglasio da evropski 
gradovi zahvaljujući kvaliteti života njihovih građana predstavljaju odlične primjere za ostale 
dijelove svijeta. 
"Evropski gradovi imaju ključnu ulogu u realizaciji strategije Evropa 2020. u oblasti zapošljavanja, 
istraživačkog rada, nauke i socijalne inkluzije", rekao je Barroso. 

DELEGACIJA TALIJANSKE POKRAJINE ABRUZZO POSJETILA ČITLUK 
ČITLUK, 29. mart/ožujak – Delegacija iz talijanske pokrajine Abruzzo jučer je posjetila općinu 
Čitluk, navodi se na općinskoj web stranici.  
Sa načelnikom Općine Čitluk, Ivom Jerkićem sastali su se Vincenzo Donato, generalni direktor i 
Angela Corbo, upraviteljica Generalne direkcije za regionalnu, unitarnu i nacionalnu politiku – 
Odsjek za razvoj i ekonomsku koheziju iz Ministarstva ekonomskog razvoja Vlade Republike 
Italije, Romeo Di Martino, pročelnik za turizam Provincije Chieti, Gianni Di Rito, predsjednik 
Agencije Sangro-Aventino, Raffaele Trivilino, direktor Agencije Sangro-Aventino i Branko 
Obradovi, stručni savjetnik za međunarodnu suradnju. 
Sastanku, uz načelnika Jerkića ispred općine Čitluk nazočio je i Predrag Smoljan i Krešimir 
Milićević iz TZ HNŽ-podružnica Čitluk. Na sastanku se razgovaralo o dosadašnjoj suradnji u 
gospodarstvu i kulturi, s posebnim osvrtom na turizam. 
Zaključak održanog sastanka je kako će u predstojećem periodu biti potrebno konkretizirati 
suradnju između općine Čitluk i pojedinih općina i gradova u talijanskoj pokrajini Abruzzo. 
Nakon sastanka s načelnikom Jerkićem delegacije pokrajine Abruzzo otišla je u posjet Međugorju, 
gdje su primljeni od strane fra Miljenka Šteke. 

SARAJEVO, 18. mart/ožujak (ONASA) – Načelnik 
Općine Zenica Husejin Smajlović, dobitnik priznanja 
"Najnačelnik BiH za 2011. godinu", u intervjuu kojeg 
je dao časopisu "Euromanager" izjavio je da je 
općina Zenica najveće gradilište u BiH kada je riječ 
o lokalnim zajednicama, te da u ovoj općini 
namjeravaju zadržati taj status.  
"Preduzimamo sve što je do nas kako bismo bili još 
veće i 'uzavrelije'. Planiramo da u ovoj, 2012. 
godini, počnemo gradnju Glavne gradske magistrale 
sredstvima u iznosu od 25 miliona američkih dolara, 
završavamo Fudbalski centar BiH u vrijednosti od 
osam miliona KM, krećemo u gradnju Termoelektrane
- toplane na pogon prirodnim gasom, snage 391 MWh i 170 MWh toplotne energije, u 
vrijednosti od 265 miliona eura, pa započinjemo Regionalni vodovod 'Plava voda', u vrijednosti 
od 20 miliona eura. Tu su i projekti – zamjena travnjaka na stadionu 'Bilino polje', izgradnja 
skloništa za napuštene životinje, nastavak sanacije odlagališta komunalnog otpada 'Siđe', 
ubrzanje korištenja i sanacije odlagališta industrijskog otpada 'Rača'... Nismo pravili potpunu 
računicu o uloženim sredstvima u proteklim godinama. Ukoliko vam je to, ipak, važno navešću 
visinu ulaganja samo u najvažnije projekte. Tako, na primjer, za Gradsku arenu – 38 miliona KM, 
za rekonstrukciju stadiona 'Bilino polje' – četiri miliona KM, za Poslovnu/Radnu zonu Zenica 1 – 
sedam miliona KM, za rekonstrukciju ulica, puteva, kanalizacije i javnih rasvjeta preko 30 miliona 
KM, za Sanitarnu deponiju 'Mošćanica' – oko 15 miliona KM, za sanaciju i zatvaranje deponije 
komunalnog otpada 'Siđe' – tri miliona KM... Važni projekti su i uspostava Centra za rano 
otkrivanje zaostajanja djece u razvoju, zatim ustanove za smještaj starih i iznemoglih lica, Centra 
za rad sa maloljetnim delinkventima, izgradnja spomen-obilježja poginulim pripadnicima OSBiH 
'Kameni spavač', društvenih domova, ambulanti, dječijih igrališta, socijalnih stanova, itd..., pa 
računajte. U Poslovnoj/ Radnoj zoni Zenica 1 nalaze se Biznis inkubator i Centar savremenih 
tehnologija. Tu je smješteno više od 50 privrednih subjekata i zaposleno oko 2.000 radnika. Za 
lociranje i uspostavu novih preduzeća ne moramo tražiti investitore. Oni, uglavnom, sami 
izražavaju interes za to, što nas raduje i ohrabrujuće je", kazao je Smajlović. 
Upitan o projektu Termoelektrane na plin i šta bi ona donijela Zenici i njenom okruženju, Smajlović 
je odgovorio: "U vezi sa izgradnjom Termoelektrane na plin postoji više značajnih stvari. To je 
najveći i najvrijedniji projekat u Bosni i Hercegovini poslije rata. Termoelektrana, ako je u pitanju 
Zenica, znači zaista mnogo. Radi se o investiciji od 265 miliona eura, proizvodnji struje od 391 
MWh, proizvodnji toplinske energije od 170 MWh i cijeni toplotne energije na nivou troškova 
proizvodnje. U periodu otplate investicije ta cijena se umanjuje za 50 odsto, a razlika između 
stvarne i ovako utvrđene cijene biće usmjerena u JP 'Grijanje'. Ono će tako dobiti snagu za svoj 
oporavak. Moći će da izvrši rekonstrukciju postojeće i proširiti mrežu centralnog grijanja na način 
da eliminira 70- tak kotlovnica, koje postoje u gradu, i preko 10.000 kućnih ložišta. Šta nam još 
donosi Termoelektrana? Općina će, iako ulaže samo zemljište, imati 25 odsto učešća u svojini 
Termoelektrane. Prestaće i potreba da se u okvirima industrijske kotlovnice ArcelorMittala troši od 
700 do 900 tona uglja dnevno za gradsko grijanje. Na kraju, zašto i to ne reći, od 60 do 80 
radnika će, poslije obuke u SAD, imati radna mjesta. Sve ovo je, dakle, za Zenicu i ekonomsko, i 
ekološko pitanje."  
Načelnik je pojasnio i da su za ovaj projekat "pripremni radovi počeli 11. novembra 2011. 
godine.  

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

"EUROMANAGER"- INTERVJU NAČELNIK OPĆINE ZENICA H. SMAJLOVIĆ: OPĆINA 
ZENICA NAJVEĆE GRADILIŠTE U BIH 

16. mart/ožujak – Na poziv Evropske komisije u suorganizaciji sa Komitetom regija u Briselu 
(Brussels) organizirana je radionica za zemlje Balkana (Hrvatsku, BiH, Srbiju, Crnu Goru, Kosovo, 
Makedoniju i Albaniju). Delegaciju Bosne i Hercegovine činili su predstavnici općina Ključ-Osman 
Ćehajić načelnik, Doboj Jug-Džavid Aličić načelnik, Srebrenik-Esad Dedić, Široki Brijeg-Alenka 
Kvesić, Banja Luka-Ljubica Milinković i Derventa-Dragan Pajić. Tokom trodnevne radionice učesnici 
su se upoznali sa EU institucijama i EU fondovima, regionalnim politikama, regionalnim razvojnim 
planovima, a sa ciljem kako uspješno implementirati regionalne razvojne politike. Osim toga 
posjetili su kancelarije regije Andalizija u Briselu i upoznali se sa radom ureda Hrvatske i Srbije u 
Briselu. Domaćin i predsjedavajući radionice je bio prof.dr. Ralf von Ameln, Director of the 
European Representation, BADK. 

DELAGACIJA BH OPĆINA U POSJETI BRISELU 

Grb Općine Zenica  

"U vezi sa izgradnjom 
Termoelektrane na plin 
postoji više značajnih 
stvari. To je najveći i 
najvrijedniji projekat u 
Bosni i Hercegovini poslije 
rata. Termoelektrana, ako 
je u pitanju Zenica, znači 
zaista mnogo. Radi se o 
investiciji od 265 miliona 
eura, proizvodnji struje od 
391 MWh, proizvodnji 
toplinske energije od 170 
MWh i cijeni toplotne 
energije na nivou troškova 
proizvodnje.” 

"Budućim investorima 
predlažem da se pridruže 

onima koji su već 
investirali, da ih pitaju o 

njihovim iskustvima sa 
lokalnom zajednicom u 

Zenici i da zenički 
ambijent iskoriste za 
realiziranje vlastitih 

projekata.”  

Nedavno je izdato novo rješenje o urbanističkoj saglasnosti zbog toga što smo povećali snagu 
Termoelektrane sa 240 na 391 MWh. Zato smo morali mijenjati ranije izdato rješenje o 
urbanističkoj saglasnosti. Očekujemo da ćemo ubrzo dobiti odobrenje za građenje, kao i to da će 
radovi početi u junu 2012. godine. Prema ugovorima, potpisanim sa izvođačima, radovi bi 
trebalo da budu okončani u roku od 24 mjeseca."  
Na novinarski upit o ocjeni 2011. godine, Smajlović je kazao: "Mi u Zenici ćemo 2011., za koju 
neki kažu da je bila ovakva ili onakva, pamtiti i sjećati se kao godine u kojoj je započeto 
realiziranje projekata na koje su Zeničani čekali decenijama. Kada to kažem, mislim na nekolicinu 
projekata ključnih za dalji razvoj Zenice i unapređenje kvaliteta života njenih građana. To su, da 
podvučem, izgradnja Fudbalskog centra BiH, projekat izgradnje Termoelektrane na plin, 
završene su sve pripremne radnje za potpisivanje ugovora o izgradnji Glavne gradske 
magistrale, izvršene gotovo sve pripreme za objavljivanje tendera i početak izgradnje 
Regionalnog vodovoda 'Plava voda', početak sanacije odlagališta komunalnog otpada 'Siđe', 
ulazak u ekonomsko iskorištavanje i sanaciju odlagališta industrijskog otpada 'Rača'... i niz drugih, 
i većih i manjih, projekata.  
Volio bih da je ambijent u BiH bio takav da su se svi nivoi vlasti u državi u 2011. godini više 
okrenuli ka stvaranju novih uvjeta i važnih projekata svih vrsta, a manje raspodjeli onoga što im, 
samo po sebi, dolazi. I žao mi je što smo u Zenici postali svjesni postojanja ljudi i organizacija 
koje raduje svaki neuspjeh i koje žalosti svaki uspjeh – bilo pojedinaca, ili kolektiva. Žao mi je, u 
tom smislu, što nije došlo do početka realiziranja izgradnje HE Vranduk, Spalionice na biomasu i 
još nekih projekata."  
Govoreći o planovima i strateškim zadacima u 2012. godini, Smajlović je kazao da je Zenica 
kroz različite aktivnosti u posljednjih nekoliko godina u značajnoj mjeri opredijelila svoje 
ponašanje i strateške projekte za realiziranje u 2012.  
"Namjeravamo zadržati status najvećeg gradilišta u BiH. Biće ozbiljno nastavljeni radovi na 
koridoru 5c. Treba da počne gradnja glavne gradske magistrale, potom izgradnja 
Termoelektrane na plin, biće završen Fudbalski centar BiH i startovaće gradnja Regionalni 
vodovod 'Plava voda'. Nadam se da će se krenuti i u gradnju HE na rijeci Bosni (u Vranduku i 
Janjićima), kao i da će u Poslovnoj - radnoj zoni Zenica 1 i u drugim dijelovima Općine niknuti 
nove fabrike i znatnije biti povećan broj zaposlenih u našoj sredini“.  
S obziron na to da je ovo godina lokalnih izbora načelnik Opštine Zenica je upitan i da li 
razmišlja o kandidaturi za još jedan mandat.  
On je na ovo pitanje odgovorio da za odluku ima još dovoljno vremena. 
Međutim, kako je kazao, s obzirom na to da su se proteklih godina "dogodili veliki projekti koji su 
velika vrijednost" u koje su investitori unijeli i svoje povjerenje i vjerovanja u povoljnost ukupnog 
zeničkog ambijenta, u kojem treba da budu realizirani, sve to u značajnoj mjeri određuju 
aktivnosti načelnika u godinama koje su pred nama.  
"A da li ću biti izabran - to zavisi od onih koji biraju. A ukoliko odem i ne budem kandidat i 
ostavim sve te projekte, sve te investitore u jednom nedefiniranom prostoru i vremenu, to može 
uveliko uticati na uspjeh projekata i interesovanje investitora. Svi projekti koje sam pominjao, 
investitori i dogovori, kao i lično povjerenje me pritišću da tako olahko ne odustajem od 
kandidature."  
Načelnik Smajlović dobitnik je brojnih priznanja u BiH i iz inostarstva.  
"Zbog ovog, ili onog priznanja neću manje, ili više raditi. Pretpostavljam da kod ljudi oko mene 
motiv rada nije priznanje. Ali, mora se priznati, bez obzira na naš odnos prema priznanjima bilo 
koje vrste, da godi saznanje da neko, ili neki primjećuju vaše napore, stvarno zalaganje, 
istrajnost... i mjerljive rezultate." 
Upitan imali određene savjete i poruke građanima Zenice i BiH, Smajlović je rekao da im 
preporučuje da konačno prepoznaju povoljne uvjete u svojoj sredini za sve oblasti ljudskog 
djelovanja i društvenih aktivnosti, da se pokrenu i traže za sebe bolju poziciju, da budu oni koji i 
daju. Ne treba da očekuju, nego da otvore oči i gledaju oko sebe i – da budu i spremni za 
promjene.  
"Budućim investorima predlažem da se pridruže onima koji su već investirali, da ih pitaju o 
njihovim iskustvima sa lokalnom zajednicom u Zenici i da zenički ambijent iskoriste za realiziranje 
vlastitih projekata. U tome mogu i treba da polaze od kvalitetne infrastrukture, privlačnog 
ambijenta za društveni razvoj u svim oblastima, bogate tradicije u industrijskoj proizvodnji, 
moćnog ljudskog potencijala i ukupnih zeničkih resursa, ažurne i odgovorne općinske 
administracije...", rekao je načelnik Općine Zenica. 
Na kraju načelnik Općine Zenica, rekao je da investitori treba da dođu u Zenicu, jer za ulaganja i 
realiziranje projekata imaju raspoloženu administraciju, "koja će im pomoći da to urade uz što 
manje troškove i u najkraćem mogućem roku. Zenica će ih prihvatiti bez ikakvih uslovljavanja, ali 
uz kvalitetan projekat i ozbiljnu namjeru da ga realiziraju na njenom području."  
"Neka poslovni ljudi iz BiH, Evrope i svijeta u još većem broju dolaze i sami se uvjere u vrijednosti 
naših ponuda. Mi, hvala Bogu, ne moramo plaćati oglase i pozive investitorima da dođu u ovaj 
grad. Raniji i sadašnji investitori naši su najbolji ambasadori pozitivnih priča o Zenici, ljudi koji su 
svoje projekte već realizirali, ili ih trenutno realiziraju, pa drugima prenose sopstvena iskustva o 
tome", kazao je, između ostalog, Husejin Smajlović, načelnik Općine Zenica, u intervjuu kojeg je 
dao časopisu "Euromanager" povodom Dana Zenice - 20. marta. 

Izgled buduće termoelektrane 
na plin u Zenici  

Gradska arena u Zenici  

Stara tvrđava Vranduk 

Savez / Zajedno za uređenu i razvijenu lokalnu samoupravu 

Brussels 14-16 maj/svibanj 2012. 
U sklopu programa Local Administration Facility (LAF) otvoren je poziv za iskazivanje 
interesovanja za učestvovanje predstavnika lokalnih samouprava u studijskom putovanju u Brisel iz 
oblasti ruralnog razvoja. 
Cilj studijske posjete je da pruži lokalnim i regionalnim predstavnicima priliku za bliže 
upoznavanje sa  
EU politikama iz oblasti ruralnog razvoja. 
Studijska posjeta je namjenjena učesnicima sa područja Zapadnog Balkana (Albanija, BiH, 
Hrvatska, Kosovo, Makedonija, Crna Gora i Srbija). Najviše šest sudionika može učestvovati iz 
svake od država. 
Aplikanti su dužni dostaviti pismo interesa, CV i prijavu. Učesnici su dužni dostaviti CV i 
motivacijsko pismo (objašnjavajući svoje studijsko zvanje i profesionalno iskustvo i kako 
namjeravaju proširiti znanje stečeno za vrijeme studijskog putovanja). Prva kontrola pristiglih 
aplikacija  biće učinjena od strane EU delegacije u BiH. Aplikacije je potrebno slati na: 
DELEGATION-BIH-TAIEX@eeas.europa.eu 
Konačan odabir učesnika studijske posjete biće izvršen od strane Generalnog Direktorata za 
proširenje u saradnji sa EUD program menadžerima. 
Tim sa izabranim kandidatima biće dužan pripremiti prezentaciju o BH ruralnom razvoju u trajanju 
od 7 do 10 minuta 
Za učesnike je potrebno da imaju aktivno znanje engleskog jezika. 
Odabrani učesnici će biti direktno kontaktirani iz ureda Generalnog Direktorata za proširenje, pa 
se zahtjeva od aplikanata da u svojoj aplikaciji navedu mobilni telefon. Znanje engleskog jezika 
je važno za učešće u radionicama s obzirom da se očekuje njihovo aktivno učešće.  
Krajnji rok za primanje aplikacija je 12. april/travanj 2012. godine. 
Za više informacija o studijskoj posjeti možete kontaktirati sljedeći e-mail: 
Esmira.KESAN@eeas.europa.eu 

KORISNI LINKOVI ZA PREDPRISTUPNE 
FONDOVE EU: 

www.southeast-europe.net 
www.adriaticipacbc.org 
www.interregadriatico.it 
www.europa.ba 
www.cbib-eu.org 
www.cbc.bih-mne.org 
www.srb-bih.org 
www.cbc-cro-bih.net 
www.programmemed.eu 
www.tacso.org 
www.euroinfocentar.ba 
www.balkanfund.org 
www.eurelsmed.com 
www.eacea.ec.europa.eu 

LAF STUDY TOUR ON RURAL DEVELOPMENT 

Nakon što je prije četiri  godine Općina Foča-Ustikolina u organu uprave uspostavila Sistem 
upravljanja kvalitetom ISO 9001:2008 u skladu sa međunarodnim standardima, a sve s ciljem 
unapređenja rada službi za upravu Općine u pogledu prepoznavanja potreba korisnika usluga i 
njihovog zadovoljstva na način koji zahtjevaju međunarodni standardi kvaliteta, dana 
12.03.2012. godine je od strane međunarodne certifikacijske kuće „BIRO VERITAS“ iz Hrvatrske 
izvršen nadzorni audit – certifikacijski audit u okviru kojeg je izvršena kontrola usklađenosti 
prakse u službama za opću upravu Općine sa procedurama iz Sistema upravljanja kvalitetom i 
tom prilikom nisu uočene neusklađenosti, pa je s tim u vezi ovlaštena certifikacijska kuća potvrdila 
certifikat ISO 9001:2008 u vlasništvu općine Foča-Ustikolina, navodi se na općinskoj web stranici. 
Auditirani su svi procesi u skladu sa zahtjevima standarda EN ISO 9001:2008 i izvršeno 
ocjenjivanje svih bitnih procesa koji se odvijaju u poslovnom sistemu. Auditom su obuhvaćeni svi 
poslovni procesi bitni za funkcionisanje općinske uprave. Predstavnik rukovodsva za kvalitet Armin 
Omerbašić je prezentirao upravljačke procese, ciljeve i politiku kvaliteta. Prilikom prvog 
nadzornog audita nisu utvrđene neusklađenosti. Utisak je da je uspostavljeni QMS znatno 
poboljšan u odnosu na prethodni audit. Ovo se posebno odnosi na uspostavljanje konkretnih i 
mjerljivih ciljeva od strane najvišeg poslovodstva za sve identificirane procese i skoro sve 
aktivnosti u oviru svakog procesa.  
Uspostavljeni način praćenja realizacije planiranih aktivnosti na nivou "sektora" – procesa, na 
dnevnom, sedmičnom i mjesečnom nivou/pisani izvještaji koji se dostavljaju načelniku, stvara utisak 
da je najviše poslovodstvo, u potpunosti opredjeljeno za dalje poboljšanje uspostavljenog sistema 
QMS i da, što je veoma značajno, u tome prednjači načelnik Općine. Jake strane uspostavljenog 
QMS  ogledaju se u opredjeljenju najvišeg poslovodstva za stalno poboljšanje QMS-a, efikasnom 
radu šalter sale, provedenoj informatizaciji u procesima vođenja kancelarijskog poslovanja i 
rješavanja predmeta. Na završnom sastanku je potvrđeno da je Općina Foča-Ustikolina položila 
vrlo značajan ispit koji je potvrda da je Općina orijentirana u pravcu poštivanja Evropski 
standarda u domenu lokalne samouprave, a u skladu sa Evropskom poveljom o lokalnoj 
samoupravi i Zakonu o principima lokalne samouprave FBiH. 
 
Bureau Veritas, sa sjedištem u Parizu, vodeća je međunarodna organizacija na području 
inspekcije, verifikacije i certifikacije. Svojom internacionalnom mrežom sa više od 550 ureda i 
laboratorija i 20.000 zaposlenih, uspješno djeluje u 140 zemalja svijeta. 

Studijska posjeta je 
namjenjena učesnicima sa 
područja Zapadnog Balkana 
(Albanija, BiH, Hrvatska, 
Kosovo, Makedonija, Crna 
Gora i Srbija). Najviše šest 
sudionika može učestvovati 
iz svake od država. 

PROVEDEN NADZORNI AUDIT OPĆINE FOČA-USTIKOLINA 

Općina Foča-Ustikolina 



 

 

E-Institut WBI pokreće e-learning kurs Street Addressing and City Management. Kurs počinje 03. 
aprila/travnja, a traje do 15. maja/svibnja 2012. godine. Cilj kursa je jačanje kapaciteta lokalnih 
uprava u izradi, implementaciji i učinkovitom upravljanju i održivosti programa adresiranja ulica (Street 
addressing programs) i rastu svijesti o značaju adresiranja ulica za upravljanje zemljištem, pokretanja 
općinskih resursa, pružanja usluga i poslovni razvoj.  
Kurs sadrži četiri specijalizovana „How to“ modula (za više informacija o modulima pogledajte 
informacioni list u prilogu). Kurs je na engleskom jeziku i biće realiziran kroz E-Institut Svjetske banke (E-
Institute of the World Bank). Kurs je usmjeren prema zvaničnim predstavnicima lokalnih zajednica, 
uposlenicima, pružateljima usluga, privatnim poduzetnicima i institucijama koje vrše edukaciju, kao i 
učesnicima iz Albanije, Bosne i Hercegovine, Hrvatske, Kosova, Makedonije, Crne Gore i Srbije. 
E-learning kurs podrazumjeva određene troškove za učesnike, ali nekim od učesnika iz sedam zemalja 
Jugoistočne Evrope biće omogućeno oslobađanje od participacije. 
U svrhu garancije, nakon registracije za kurs potrebno je da svaki od aplikana pošalje e-mailom 
objašnjenje za tri naredne tačke: 
Razlog zašto ne možete platiti registracijske troškove kursa 
Zašto je kurs važan za vas i kako ćete stečeno znanje primjeniti na svom radnom mjestu 
Da li ste sigurni u vašu posvečenost za vrijeme trajanja kursa i garantujete li svoje aktivno sudjelovanje. 
Za više informacija molimo vas da posjetite sljedeću web stranicu:  
http://einstitute.worldbank.org/ei/course/street-addressing-and-management-cities ili kontaktirate 
sljedeći e-mail: tnikolic@worldbank.org 

E-LEARNING KURS – STREET ADDRESSING AND THE MANAGEMENT OF CITIES 

Musala 5/1 
71 000 Sarajevo 

Phone: ++387 33 216 502, 209 024, 209 120 
Fax: ++387 33 552 810, 552 811 
E-mail: dino@sogfbih.ba 

Savez općina i gradova Federacije  
Bosne i Hercegovine 

Savez / Zajedno za uređenu i razvijenu lokalnu samoupravu 

POSJETITE NAS NA WEB-U  

WWW.SOGFBIH.BA 

Poštovani čitaoci, 

putem ovog biltena pružamo Vam mogućnost da se informišete 
o aktivnostima Saveza, o bitnim dešavanjima u općinama i 
gradovima, aktivnostima naših partnera, institucija vlasti, kao i 
o razmjeni najboljih iskustava i praksi. 

Na ovaj način Vam, također pružamo informacije o održanim 
konferencijama, seminarima, radionicama, okruglim stolovima, 
javnim raspravama, o održanim sjednicama organa i tijela 
Saveza. 

Ukoliko želite da se prijavite za primanje ovog biltena možete to 
učiniti tako što ćete poslati e-mail na: dino@sogfbih.ba 

Molimo vas da informacije o našem biltenu proslijedite svim u 
vašoj i susjednim općinama i drugim zainteresiranim. 

Ukoliko želite da objavite neke od vaših novosti, iskoristite  
bilten Saveza, koji je brz i efikasan način komuniciranja. 

Sa zadovoljstvom očekujemo vaše komentare, sugestije i 
primjedbe. 

Nađite nas na facebook-u 

NAJAVA OBILJEŽAVANJA DANA OPĆINA ZA MJESEC APRIL/TRAVANJ 
- 06. april/travanj - Dan Grada Sarajeva i obilježava se kao sjećanje na oslobođenje grada 1945. 
godine. 
- 06. april/travanj - Dan Općine Breza. To je dan oslobođenja Breze od fašista iz II. svjetskog rata 
1945. godine.  
- 15. april/travanj - Dan Općine Kakanj. Radi se o  prvom spominjanju  imena Kakanj u pisanim 
izvorima. Na taj dan 1392. godine kralj Stjepan Dabiša darovao je vojvodi Hrvoju Vukčiću dva sela u 
okolini Kaknja. Općinsko vijeće Kakanj je 14. marta 1996. godine odlučilo da se 15. april proglasi 
Danom Općine Kakanj. 
- 28. april/travanj - Dan Općine Vitez. Ovaj datum se obilježava kao dan Općine jer je tog dana 
1952. godine Narodna skupština NRBiH donijela Zakon kojim je formirana Općina Vitez.  


